
Inuussutissarsiutigalugu piniartut nannuttamik amiinik qapiartitsisarnerannut suliaritinne-

qarneranut akiusut malillugit akilerneqartarneranut akiliutaasup 50%-anik taperneqartarlernis-

saannik, ilanngullu angallannera Naalakkersuisut peqquneqarnissaannik Inatsisartut aalajangi-

iffigisassaattut siunnersuut. Nunat tamalaat nannut amiinik piniartut niueruteqarsinnaanerat in-

erteqqutigaat, tamaalilluni piniartut nannut amiinik tunisisinnaanerannut periarfissaarunneran-

nut taarsiutitut tapiissutip siunertaqarpoq.  

(Inatsisartunut ilaasortaq Jens NapãtôK´, Partii Naleraq)  

  

Inuiaqatigiit atugarissaartut anguniarneqartillugit amerlanertigut piniartut qanoq ulluinnartigut 

oqilisaaffigineqarsinnaaneri puigorneqakkajuttarpoq. Inuiaqatigiit atugarissaartut aamma piniartut 

atugaasa inuuniutaasa illersorneqarlutik oqilisaavigineqarnissaat pingaaruteqarluinnarpoq. 

 

Ukiorpassuanngortuni nunatta ammeriviatigut piniartut inuuniutaannik oqilisaavigineqartumik su-

lineq ajunngilluinnartoq ingerlaannartariaqarpoq. Nunat allat piniariaasitsinnik apeqqusersuutaat 

aallaavigerpiarlugu piniartut ameerniutaasa naleerukkaluttuinnarnerinik kingunilik pakkersimaar-

niarutsigu naalakkersuinikkut paasissutissiisarneq, paasititsiniaaneq pingaaruteqarluinnartoq inger-

lanneqartuartariaqarpoq.  

 

Aallartitaqarfivut piniariaatsitta inissisimaffia, ulorianartorsiortinneqarnera, piviusunik tun-

ngaveqartumik paasissutisiissarnerat annertuumik ukkatarineqartuartariaqarnera isumaqarpugut. 

Nunat suleqatiginnikkumasut tamarmik paasitinneqartassapput piniartut aammalu uumasunik atu-

inerput naalliuttitsinermik tunngaveqannginneranik oqariartorfigineqarlutik. Avataaniit eqqun-

ngitsunik tunngaveqartumik paasisimasakinnerup akiorneqarnissaa uatsinnit aamma siuttuuffigi-

neqartariaqarpoq. 

 

Piniartut ameertarnerat, piniakkanut tamanut atuulluni qapiartitsisarnermut atuuttariaqartoq isu-

maqarpugut. Nannut amii, tuttut amii, savat amii aammalu puisit amiilu. 

 

Tunisassiorsinnaanerup akilersinnaanerujartornissaanut aqqutissiuusseqataaneq pisariaqartoq isu-

maqarpugut. Pitsaassutsikkut qaffassaaneq, pisariuminarsaaneq aammalu unammillersinnaasumik 

pitsaassuseq angutserlugu suliniutit tikilluaqqusaasuarlik.  

 

Siunnersuuteqartoq qutsavigalutigu siunnersuut inuussutissarsiornermut ataatsimiititaliamut inger-

lateqqipparput.  


